Fundargerð 257. fundar

Bæjarstjórn Hveragerðisbæjar


Ár 1999, miðvikudaginn 1. desember, kl. 18.00 kom bæjarstjórn saman til fundar á Hótel Örk, Háagerði,  Breiðumörk 1c, Hveragerði.

Fundinn sátu Gísli Páll Pálsson, forseti bæjarstjórnar, Hafsteinn Bjarnason, Jóhann Ísleifsson, Aldís Hafsteinsdóttir, Magnús Ágústsson, Knútur Bruun og Árni Magnússon.

Ennfremur sátu fundinn Hálfdán Kristjánsson, bæjarstjóri, Guðmundur F. Baldursson, tæknifræðingur og Helga Kristjánsdóttir, skrifstofustjóri sem ritaði fundargerð í tölvu.

Forseti bæjarstjórnar, Gísli Páll Pálsson setti fund og stjórnaði.  

Fyrst bauð hann fundarmenn velkomna til fundarins og leitaði síðan eftir athugasemdum við fundarboð sem engar reyndust vera.

Dagskrá:

1.
Rafveita Hveragerðisbæjar, niðurstöður könnunarhóps um valkosti.  

Hér var gengið til dagskrár.

Forseti bæjarstjórnar lagði fram svohljóðandi tillögu sem bar yfirskriftina;

"Tillaga um fundur bæjarstjórnar Hveragerðisbæjar verði lokaður meðan umræða og afgreiðsla á fyrsta og eina dagskrárlið fundarins fer fram."

"Í samræmi við 2. ml. 3. mgr. 17. gr. samþykkta Hveragerðisbæjar um stjórn og fundarsköp sem og 2. ml. 1. mgr. 16. gr. sveitarstjórnarlaganna samþykkir bæjarstjórn að dagskrá fundarins verði lokuð til að mæta óskum þeirra aðila sem hlut eiga að máli um trúnað.

Rétt er að vekja athygli á því að skv. 4. tl. sömu greinar samþykktanna er óheimilt að skýra frá því sem fram kemur við umræður á lokuðum fundi.".

Tillagan borin undir atkvæði án umræðu í samræmi við 3. ml. 3. mgr. 17. gr. samþykkta Hveragerðisbæjar og samþykkt með 5 atkv. gegn atkv. Knúts Bruun en Árni Magnússonar.

Knútur Bruun lagði fram eftirfarandi bókun.

B´O K U N 

Ég greiði atkvæði gegn þessari tillögu um að 257. fundur Bæjarstjórnar Hveragerðis verði lokaður. Með því tel ég að verið sé að útiloka íbúa Hveragerðis svo og fjölmiðla að fylgjast með því baktjaldamakki sem meirihluti Bæjarmálafélagsins hefur viðhaft við afgreiðslu þessa máls.  Ég tel þvert á móti að þetta mál eigi að ræðast fyrir opnum tjöldum og helst á borgarafundi þar sem öllum íbúum Hveragerðis gæfist kostur á að láta í ljós skoðanir sínar.







Knútur Bruun

Gert var 5 mín fundarhlé.

Árni Magnússon lagði fram eftirfarandi bókun.

Þetta mál er ekki þess eðlis að það þoli ekki opna umræðu. Auðvelt að færa fyrir því rök að það sé þvert á móti allt sem mælir með því að bæjarbúar geti fylgst með umræðunni. Lokaður fundur er fyrst og frems til þess fallinn að ala á tortryggni. Undarlegt að falla í slíka gryfju, ekki síst af fulltrúum Bæjarmálafélags, sem hlaut kosningu um helmings bæjarbúa fyrir ríflega ári síðan.

Árni Magnússon.

Knútur Bruun lagði fram eftirfarandi bókun.

Með tílvísun til 17. gr samþykkta Hveragerðisbæjar og 16. gr. sveitarstjórnarlaga lýsi ég því yfir að ég tel að ekki séu fyrir hendi lagaskilyrði til þess að loka þessum bæjarstjórnarfundi ég mun því kæra þessa málsmeðferð til félagsmálaráðuneytis og lýsi jafnframt yfir að ég tel mér heimilt að skýra í öllum atriðum frá störfum fundarins.

Knútur Bruun

Fyrir fundinum lá greinargerð starfshóps sem bæjarstjórn skipaði á fundi sínum hinn 14. október 1999 varðandi valkosti um sölu dreifikerfis Rafveitu Hveragerðis.

Fulltrúar L-listans og H-listans lögðu fram svohljóðandi tillögu sem bar yfirskriftina;

"Tillaga um sölu á dreifikerfi Rafveitu Hveragerðisbæjar."

"Bæjarstjórn Hveragerðisbæjar samþykkir á fundi sínum hinn 1. desember 1999 að fela bæjarstjóra að ganga frá samningi við RARIK um kaup RARIK á dreifikerfi Rafveitu Hveragerðisbæjar á grundvelli bréfs RARIK frá 29. nóvember 1999.".

Gísli Páll Pálsson

Hafsteinn Bjarnason

Aldís Hafsteinsdóttir

Jóhann Ísleifsson

Magnús Ágústsson

Árni Magnússon lagði fram svofelldar spurningar fyrir forseta bæjarstjórnar;

1.
Telur forseti bæjarstjórnar að réttilega hafi verið að málinu staðið?

2.
Var eðlilegt að ganga sérstaklega til viðræðna við RARIK, fjórum dögum eftir að önnur tilboð lágu fyrir?

3.
Eru það skynsamleg eða hreinlega boðleg vinnubrögð í siðaðra manna samfélagi?

4.
Hefði ekki að minnsta kosti verið eðlilegra að ganga til frekari viðræðna við hin fyrirtækin  einnig, þar sem ekkert þeirra gerir tilboð á grundvelli hækkaðs orkuverðs eins og RARIK gerir?

5.
Er ekki bæjarstjórn að velta fjármögnun RARIK vegna kaupanna á rafveitunni, að hluta yfir á neytendur hér í bæ, bæjarbúa sjálfa, með því að samþykkja tilboð þess fyrirtækis?

og síðan lagði hann svofelldar spurningar fyrir bæjarstjóra og forseta bæjarstjórnar ef hann hefur einhverju við svör bæjarstjóra að bæta;

1.
Hvaða eiginlegu viðræður hafa átt sér stað við önnur orkufyrirtæki en RARIK?  2.
Hefur t.d. verið kannað hjá Selfossveitum hvað liggur að baki frávikstilboði þeirra þar sem fram kemur að ef til greina komi að bjóða gjaldskrá sambærilega gjaldskrá RARIK, þá séu Selfossveitur tilbúnar til viðræða um veruleg hækkun á tilboðinu.

3.
Hafi það ekki verið gert, hlýt ég ennfremur að spyrja hvers vegna ekki , þar sem klárlega getur verið um hærra verði að ræða af hálfu Selfossveitna?

4.
Ég vil spyrja þess sama hvað varðar Orkuveitu Reykjavíkur?

5.
Hefur verið kannað við það fyrirtæki hvort þar á bæ séu menn tilbúnir að greiða hærra verð ef gjaldskrá lækkaði ekki umtalsvert eins og tilboð fyrirtækisins gerir ráð fyrir eða jafnvel hækkaði eins og er í tilboði RARIK?

6.
Hefur Orkuveita Reykjavíkur, líkt og Selfossveitur gefið í skyn að til greina komi að greiða hærra verð miðað við slíkar forsendur og ef svo er, hvers vegna hefur þá ekki verið kannað hvað um er að ræða?

Knútur Bruun lagði fram eftirfarandi tillögu.

T I L L A G A 

Undirritaður bæjarfulltrúi Sjálfstæðisflokksins í bæjarstjórn Hveragerðis leggur til að bæjarstjóra verði falið að ganga til samninga við Orkuveitu Reykjavíkur um sölu á dreifikerfi Rafveitu Hveragerðis á grundvelli tilboðs þeirra dags. 22.11.1999.  Við endanlega samningagerð verði lögð rík áhersla á lækkun taxta til neytenda í Hveragerði og að það verði tryggt að íbúar Hveragerðis sitji a.m.k. við sama borð og aðrir raforkuneytendur á veitusvæði orkuveitunnar.







Knútur Bruun.

Greinargerð.

Tillögumaður er mótfallinn því að dreifikerfi rafveitunnar verði selt.  Hins vegar er það ljóst að skuldastaða bæjarins er með þeim hætti að stefnir í óefni og jafnframt liggur það fyrir að meirihluti bæjarstjórnar hefur lýst sig fylgjandi sölu Rafveitunnar.  Ljós er af þeim tilboðum sem fyrir liggja að tvö þeirra þ.e. tilboð Orkuveitu Reykjavíkur og Hitaveitu Suðurnesja eru langhagstæðust fyrir íbúa Hveragerðis og sennilega er fyrrnefnda tilboðið best hvað það snertir.  Þó tilboð Rarik sé hærra hvað varðar kaupverð er það langóhagstæðasta tilboðið í garð raforkuneytenda, íbúa Hveragerðis.  Þegar af þeirri ástæðu ber að hafna því.

Knútur Bruun lagði fram eftirfarandi fyrirspurnir.

Spurningar til bæjarstjórans í Hveragerði Hálfdáns Kristjánssonar vegna vinnuferlis við tilraunir til þess að selja Rafveitu Hveragerðis.

Þess er óskað að spurningum þessum verði svarað í sem stytstu máli og spurningar og svör verði færð til bókar í gerðabók Bæjarstjórnar Hveragerðis.

1. Hversu mörg tilboð komu í kaup á Rafveitu Hveragerðis og frá hvaða aðilum.

2. Hvar, hvenær og hvernig fór fram opnun á tilboðunum og var tilboðsgjöfum gefin kostur á því að vera viðstaddir opnunina?

3. Kom fram í bréfi frá Rarik dags. 19.11.1999 hugsanlegt kaupverð og aðrir skilmálar svo sem taxtar til íbúa Hveragerðis yrði af kaupum á dreifikerfinu?

4. Fengu forráðamenn Rarik upplýsingar um kaupverð og aðra skilmála annarra tilboðsgjafa á fundi með forráðamönnum Hveragerðisbæjar hinn 26.11.1999 sbr. bréf Rarik dags. 29.11.1999 og jafnframt er spurt hverjir sátu þennan fund.

5. Er bæjarstjóra kunnugt um, hvort samningaviðræður við Rarik um kaup á Rafveitu Hveragerðis höfðu átt sér stað áður en meirihluti Bæjarmálafélagsins lagði fram tillögu þar að lútandi í bæjarstjórn?

Sé neitað svara þessum spurningum, einhverri þeirra eða öllum óskast spurningarnar færðar í gerðabók bæjarstjórnar og jafnframt neitun um svör.







Hveragerði 30. nóv. 1999.










_________________________ 







Knútur Bruun

Spurningar sem óskað er eftir að oddviti meirihluta Bæjarmálafélagins Gísli Páll Pálsson svari og að spurningar og svör verði bókuð í gerðabók bæjarstjórnar Hveragerðis.

1. Höfðu fulltrúar á vegum bæjarstjórnar Hveragerðis rætt við stjórnarmenn eða starfsmenn Rarik um hugsanleg kaup Rarik á dreifikerfi Rafveitu Hveragerðis áður en meirihluti bæjarmálafélagsins lagði fram tillögu um athugun á sölu dreifikerfisins á bæjarstjórnarfundi?

2. Hefur verið rætt við forráðamenn Rarik um hugsanlega lækkun taxta á raforku til neytenda í Hveragerði t.d. til samræmis við taxtalækkun í öðrum tilboðum og hvaða áhrif það myndi þá hafa á söluverð rafveitunnar.

3. Finnst bæjarfulltrúanum ekki eðlilegt að leitað verði eftir slíkum samanburði.

Sé neitað að svara þessum spurningum, einhverri þeirra eða öllum óskast spurningarnar færðar í gerðabók bæjarstjórnar og jafnframt neitun um svör.







Hveragerði 30. nóv. 1999.







_________________________ 







Knútur Bruun

Kl 18:20 var gert fundarhlé.

Kl. 19.20 var fundi fram haldið.

Forseti bæjarstjórnar svaraði framkomnum spurningum Árna Magnússonar þannig;

Sp. 1.
Já.

Sp. 2.
Já.

Sp. 3.
Já.

Sp. 4. 
Nei.

Sp. 5.
Eigi er hægt að svara þessari spurningu þar sem ný löggjöf um orkugeirann tekur gildi töluverðu áður en aðlögun að breyttri gjaldskrá hefst sem verður 1. júlí 2001.

Varðandi spurningar Knúts Bruun svaraði forseti þeim svo;

Sp. 1.
Nei.

Sp. 2.
Nei.

Sp. 3.
Nei.

Bæjarstjóri tók til máls og svaraði framkomnum spurningum Árna þannig;

Sp. 1.
Það voru töluverðar umræður  við tilgreinda aðila.

Sp. 2.
Það kemur fram í greinargerðinni að forsendur tilboðsins byggir á gjaldskrá firmans og það var óhagstæðara m.v. forsendur.

Sp. 3.
Sjá svar við sp. 2.

Sp. 4.
Orkuveita Reykjavíkur veitti viðbótarupplýsingar eftir opnun bréfanna hinn 22. nóvember sl.

Sp. 5.
Svör stjórnarformanns gaf ekki ástæðu til að ætla það.

Sp. 6. 
Nei.
Varðandi spurningar Knúts Bruun svaraði hann þeim svo;

Sp. 1.
Það bárust 4 bréf með upplýsingum um vilja áhugasamra varðandi dreifikerfi Rafveitu Hveragerðisbæjar og ein beiðni um viðræður.

Sp. 2.
Bréfin voru opnuð á bæjarskriftofunni að Hverahlíð 24 og voru opnuð með bréfahnífi að viðstöddum þeim aðilum sem þess óskuðu.

Sp. 3.
Nei, eins og fram kemur í bréfi sem bæjarfulltrúinn hefur undir höndum og var merkt sem trúnaðarmál.

Sp. 4.
Nei.   Viðstaddir tilgreindan fund voru allir fulltrúarnir sem bæjarstjórnin skipaði í starfshópinn hinn 14. október 1999.

Sp. 5.
Nei. 

Árni Magnússon lagði fram bréf frá Orkuveitu Reykjavíkur dags. 01. des 99 þar sem hún býður kr. 212 millj. í dreifikerfi Rafveitu Hveragerðisbæjar og bréf frá Selfossveitum b.s. dags. 1. des 99 þar sem hún býður kr. 216,3 millj. kr. í dreifikerfi Rafveitu Hveragerðisbæjar.

Árni Magnússon lagði fram eftirfarandi tillögu.

Tillaga Árna Magnússonar bæjarfulltrúa Framsóknarflokks um frestun umræðna um sölu á Rafveitu Hveragerðis, frekari viðræður við tilboðsgjafa og hlutlausan samanburð á tilboðunum.

Tillaga:

Með tilliti til þess stutta tíma sem bæjarfulltrúum hefur gefist til að kynna sér þau tilboð sem borist hafa í Rafveitu Hveragerðis og nýrra upplýsinga sem hér hafa verið lagðar fram, leggur undirritaður til að ákvörðun um sölu verði frestað. 

Áður en málið kemur að nýju til umræðu í bæjarstjórn Hveragerðis verði leitað formlega eftir verðhugmyndum þeirra orkufyrirtækja sem þegar hafa gert tilboð í veituna, annarra en RARIK, á sömu forsendum og gert var gagnvart því fyrirtæki. Þau gögn sem lögð hafa verið fram á þessum fundi, þ.e. bréf frá Orkuveitu Reykjavíkur og Selfossveitum, hljóta að gefa tilefni til þess og um leið að vekja verulegar efasemdir um að tilboð RARIK sé hagstæðast.

Þá er lagt til að óvilhallur aðili á borð við Orkustofnun verði fenginn til að gera hlutlausan samanburð á þeim tilboðum sem borist hafa og bæjarfulltrúar fái tækifæri til að kynna sér niðurstöðu hans, áður en til ákvörðunar kemur. 

Greinargerð:

Það er skynsamlegast fyrir bæjarstjórn Hveragerðis að fresta þeirri stóru ákvörðun sem hér til umræðu. Málið er því miður illa unnið, bæjarfélaginu til vansa og mikill vafi á að hag bæjarbúa hafi verið gætt við vinnslu þess. Vinnubrögðin bera vott um afar slakt viðskiptasiðferði, jafnvel svo að komið gæti til kasta samkeppnisyfirvalda. 

Tillaga meirihlutans er sú að tekið verði tilboði sem er alls óvíst að sé það hagstæðasta sem uppi er, miðað við framlögð gögn. Þá er nánast óvinnandi vegur fyrir óbreytta bæjarfulltrúa að gera raunhæfan samanburð á tilboðunum á þeim stutta tíma sem til reiðu hefur verið, en greinargerð um málið barst bæjarfulltrúum fyrst eftir kvöldmat í gær.

Spurningin um sölu rafveitu Hveragerðis er ekki einungis rekstrarleg, hún er ekki síður pólitísk. Vill bæjarstjórn einblína á hæsta mögulega söluverð og láta bæjarbúa fjármagna að hluta kaupin fyrir RARIK, eða vill hún láta hinn almenna bæjarbúa njóta sölunnar með lækkaðri eða óbreyttri gjaldskrá, samfara ágætu söluverði? Undirritaður myndi velja síðari kostinn.

Árni Magnússon.

Kl. 19:34 var gert fundarhlé.

Kl. 19.44 var fundi fram haldið.

Kl. 19:44 vék Aldís Hafsteinsdóttir af fundi og Inga Lóa Hannesdóttir varamaður tók

hennar sæti á fundinum.

Fulltrúar H- og L-lista lögðu fram eftirfarandi bókun.

Við undirritaðir mótmælum fram komnum ásökunum fulltrúa B- og D- lista þeirra

Árna Magnússonar og Knúts Bruun um óvönduð, hrakleg og ósæmileg vinnubrögð

sem röngum, órökstuddum og þeim til vansæmdar.

Gísli Páll Pálsson,

Hafsteinn Bjarnason,

Jóhann Ísleifsson,

Aldís Hafsteinsdóttir

Magnús Ágústsson

Tillaga Árna Magnússonar borin upp til atkvæðagreiðslu. Felld með 5 atkvæðum,

Knútur Bruun og Árni Magnússon með.

Knútur Bruun dró tillögu sína til baka.

Tillaga H- og L- lista borin upp til atkvæðagreiðslu og samþykkt með 5 atkvæðum,

Knútur Bruun og Árni Magnússon á móti.

Knútur Bruun lagði fram eftirfarandi bókun.

Undirritaður bæjarfulltrúi lýsir því yfir að hann telur þennan bæjarstjórnarfund ólöglegan þar sem ekki eru lagarskilyrði til þess að loka fundinum sbr. 16. gr. sveitarstjórnarlaga og 17. gr. samþykkta um stjórn Hveragerðisbæjar og fundarsköp bæjarstjórnar.

Allar afgreiðslur fundarinns eru því ólöglegar.

Þá er harðlega átalið að afhenda bæjarfulltrúum flókna útreikninga á samanburði tilboða í Rafveitu Hveragerðis með sólarhrings fyrirvara. Bæjarfulltrúum er ekki fært að gera sér grein fyrir þessum útreikningum né heldur að meta sannleiksgildi þeirra á svona stuttum tíma. Það er sýnt að tilboð Rarik er lang óhagstæðast fyrir íbúa Hveragerðis og er eina tilboðið sem hefur í för með hækkun taxta raforku í Hveragerði.

Hveragerði 1. des 99.

Knútur Bruun

Árni Magnússon lagði fram eftirfarandi bókun.

Meirihluti bæjarstjórnar hefur í dag samþykkt að láta bæjarbúa taka þátt í fjármögnun Rarik vegna kaupa á Rafveitu Hveragerðis. Meirihlutinn gerir ekkert með ný tilboð frá Orkuveitu Reykjavíkur og Selfossveitum sem undirritaður bar inn á þennan fund og eru án nokkurs vafa hagstæðari en það tilboð sem ákveðið hefur verið að taka. Hagur bæjarbúa er að engu hafður og Bæjarmálafélag Hveragerðis er greinilega hagsmunafélag fárra útvalinna ekki heildarinnar.

Árni Magnússon.

Fulltrúar H- og L- listans mótmæla fullyrðingum bæjarfulltrúans.

Fleira ekki gert og fundi slitið kl. 21.12  

Gísli Páll Pálsson, (sign).

Aldís Hafsteinsdóttir, (sign).

Jóhann Ísleifsson, (sign).

Hafsteinn Bjarnason, (sign).
Magnús Ágústsson, (sign).

Árni Magnússon, (sign).

Knútur Bruun, (sign).

Guðmundur F. Baldursson, (sign).

Hálfdán Kristjánsson, (sign).
Helga Kristjánsdóttir, (sign).

